
GOUVÈNÈ CUOMO ANONSE SÈVIS TRANSPÓ ADISYONÈL POU VIZIT PAP 

FRANCIS NAN NEW YORK 
 

MTA ak Port Authority pare pou vwayajè anplis yo pou aktivite papal yo   

 
Gouvènè Andrew M. Cuomo jodia te anonse ke pral gen yon pi gwo kantite tren ak 
otobis pou sipòte kantite moun yo prevwa kap vwayaje pandan vizit Pap Francis nan 
New York nan fen mwa sa a.  Metropolitan Transportation Authority ak Port Authority 
pral ajoute sèvis anplis e yo pral gen anplwaye anplis sou plas pou kowenside avèk 
aktivite pap la.  
 
“Nou fyè pou n akeyi Pap Francis isit la nan New York, e nap travay pou elaji opsyon 
transpòtasyon pou asire ke tout moun ka vwayaje ansekirite pandan tan sa a," 
Gouvènè Cuomo te deklare. "Mwen ankouraje nenpòt moun kap planifye pou yo nan 
Vil New York nan tan sa pou planifye alavans epi tcheke sou nouvo orè yo." 
 
Pap Francis pral rive nan New York nan jedi 24 septanm, e li pral gen yon orè konplè 
sou aktivite kap fèt toupatou nan vil la nan vandredi 25 septanm, enkli mès nan 
apremidi nan Madison Square Garden. Aksè pou aktivite Pap la limite anpil pou moun ki 
gen tikè yo, e yo enfòme sila yo ki pa gen tikè pou evite lokasyon yo kote Pap la ap 
vizite.   Moun ki kapab evite vwayaje nan Manhattan nan jou sa yo ta dwe fè sa, kòm 
anpil ri ap fèmen toupre lokasyon sa yo pral lakoz konjesyon sikilasyon ak detounman 
pyeton.  
 
Kliyan yo kap pran tren Vil New York, Tren Metro-North, Tren Long Island oswa tren 
PATH pou aktivite pap la ta dwe achte kat Metro ale retou oswa tikè tren alavans epi 
prevwa anpil moun.   
 
Vizit “Pap Francis’ la nan New York se yon onè enpòtan pou tout moun nan zòn sèvis 
nou an, e nou prepare pou akomode kliyan anplis kap vwayaje nan aktivite li yo ansanm 
avèk mwayèn kliyan nou yo pa jou 8.6 milyon,” te deklare Prezidan MTA Thomas F. 
Prendergast. “Byenke kèk orè ak wout ka chanje, nou pare pou nou mennen tout moun  
kote yo bezwen ale a pandan tan spesyal sa a.” 

“Port Authority ap fè patenarya avèk Gouvènè Cuomo ansanm avèk ajans yo nan eta 
sou planifikasyon, kowòdinasyon ak bay sèvis transpò anplis pou sèvi sila yo kap 
vwayaje pou vizit Pap la,” te deklare Direktè Egzekitif  Port Authority Pat Foye. “Sa a 
se yon lòt egzanp sou koperasyon kontinye ant ajans transpòtasyon yo nan rejyon an 
pou diminye deranjman pou kliyan yo otan ke posib pandan gwo aktivite yo.” 
 
Depatman Lapolis  MTA ak Depatman Lapolis  Port Authority pral ogmante deplwaman 
pandan tan Pap Francis nan  New York pou asire sekirite ak pwoteksyon tout kliyan yo.   
Yo pral fè enspeksyon anplis, deplwaye inite spesyalize, epi travay an konsè avèk Sèvis 
Sekrè, Depatman Lapolis New York ansanm avèk lòt ajans yo pou pwoteje rezo 
transpòtasyon yo. 
 
Anvan vizit Pap la, yo ankouraje vwayajè yo pou enskri pou yo jwenn mesaj tèks ak 
imèl alèt pou yo rete enfòme touswit sou chanjman ki genyen nan transpò a ak 
kondisyon sikilasyon yo. MTA alerts disponib nan www.mymtaalerts.com ak Port 
Authority alerts nan www.paalerts.com.  
 
Sèvis Tren Metro-North  
 
Tren MTA Metro-North pral gen tren anplis ak ekip ki estasyone nan Tèminal Grand 
Central ansanm avèk lokasyon stratejik izole pou dispatche kòm nesesè pou bay 
kapasite anplis.  
 
Metro-North ap fonksyone yon orè nòmal nan jedi 24 septanm.  Nan vandredi 25 
septanm, tren an pral opere twa tren anplis nan direksyon antre, ap kite Poughkeepsie 
sou liy Hudson nan 10:37 a.m.; ap kite Southeast sou liy Harlem nan 10:08 a.m.; epi 
kite Fairfield Metro sou liy New Haven nan 11:00 a.m. Yo pral konbine oswa anile kèk 
tren pi bonè pou bay anplwaye ak ekipman pou tren sa yo; detay sou chanjman sèvis 
sa yo pral disponib nan www.mta.info/mnr.  
 
Sèvis Tren Long Island  
 
Tren  MTA Long Island pral opere sis tren anplis nan direksyon lwès nan Penn Station 
nan vandredi, enkli twa sou branch Babylon kap kite Babylon nan 12:20 p.m., 12:43 
p.m. ak 1:20 p.m.; de sou branch Port Jefferson kap kite Huntington nan 12:19 p.m. ak 
1:19 p.m.; youn sou branch  Port Jefferson kap kite Hicksville nan 1:07 p.m.; ak de sou 
branch Ronkonkoma kap kite Ronkonkoma nan 12:40 p.m. ak 1:40 p.m. 
 
Penn Station pral rete ouvè pandan Mès Pap la nan Madison Square Garden, sa ki 
dirèkteman anlè estasyon an, men yo ka fèmen kèk eskalye endividyèl pou rezon 
sekirite oswa pou jere kondisyon foul la. Tren anplis nan direksyon lès pral annatant 
nan Penn Station pou pote moun tounen nan Long Island nan fen mès pap la.   
 
Sèvis Tren Vil New York  
 
Sistèm Tren MTA Vil New York pote jiska 6 milyon moun nan yon mwayèn jou lasemèn, 

e li pral anmezi pou akomode kliyan anplis kap patisipe nan aktivite pap la.   Manadjè 
tren yo pral prepare pou ajiste operasyon tren yo jan sa nesesè baze sou kondisyon 
nan estasyon yo toupre aktivite sa yo. Anplwaye sèvis kliyan anplis pral anplas nan 
estasyon tren yo toupre aktivite pap la pou ede kliyan yo antre ak sòti nan sistèm lan.   
 
Sèvis Otobis Vil New York  
 
Sistèm Otobis MTA Vil New York ap planifye chanjman sèvis enpòtan nan wout otobis 
yo ki fonksyone toupre lokasyon aktivite pap la, nan fason pou akomode fèmti ri yo ak 
restriksyon pyeton.   Chanjman sèvis sa yo pral afiche nan www.mta.info/nyct jan yap 
finalize baze sou konsiltasyon avèk lòt ajans transpòtasyon ak sekirite.   Kliyan yo ta 
dwe espere jwenn reta ak chanjman nan wout òdinè yo, e yo ka swete konsidere itilize 
sèvis tren an kòm yon altènativ si posib.  
 
Tèminal Otobis Port Authority  
 
Port Authority a ap travay etwatman avèk transpò NJ ansanm avèk lòt transpòtè bis pou 
akomode nenpòt ogmantasyon nan demann pou bis ki te ka rive pandan vizit pap la, e li 
pral prepare pou jere sikilasyon bis anplis nan Tèminal Bis Port Authority oswa 
estasyon otobis George Washington Bridge. Yo ankouraje vwayajè otobis yo pou 
tcheke avèk transpòtè yo anvan 25 septanm sou estati sèvis pou ale ak soti nan tèminal 
la.  
 
Sèvis Tren PATH  
 
PATH pral bay sèvis anplis sou Journal Square nan 33yèm Street ak Hoboken pou rive 
nan liy 33 yèm Street nan vandredi 25 septanm.   PATH ap kowòdone avèk ajans 
transpòtasyon ak sekirite pou kontinye evalye kantite vizitè ke yo prevwa odela de sila 
yo ki gen tikè pou aktivite pap la e li pral ajiste sèvis yo komsadwa. Anplis, antre 
estasyon PATH World Trade Center pral rete ouvè e pasaje yo ka kontinye gen aksè a 
estasyon an grasa Vesey Street oswa grasa Lwès Concourse la. 
 
Pon ak Tinèl yo 
 
Pasaj Rivyè Hudson Port Authority ak nèf Pon ak tinèl MTA nan Vil New York pral 
okonplè avèk kolektè tòll ak yon prezans solid lapolis pou asire yon trajè san danje pou 
sila yo ki chwazi pou kondwi pandan vizit pap la.  Port Authority ak MTA ap travay avèk 
Transcom avèk lapolis rejyon an ansanm avèk ajans transpòtasyon yo, enkli transpò 
NJ, Depatman Transpòtasyon vil ak eta, ak Depatman Lapolis Vil New York pou asire 
ke vwayajè yo okouran sou kondisyon transpò ak sikilasyon an nan Manhattan nan dat 
25 septanm. 

